
Cefndir Beiblaidd:
Actau 2: 41-47

Cymeriadau: 
Hyfen y Fuwch               




Siôn y Ddafad 




Tomi y  Twcan

Hufen yn ymddangos – edrych o’i hamgylch

Hufen:
Gwych!  Neb o gwmpas. Fe ga i ychydig o lonydd, o’r diwedd!

Siôn yn ymddangos

Siôn: 
Helo Hufen!  Roeddwn i am gael gair hefo ti! ( Hufen yn ochneidio).  Pam na wnei di ymuno gyda ni yn y fferm.  Rydyn ni’n cael lot o hwyl gyda’n gilydd.

Hufen:
Dw i wedi dweud o’r blaen, dydw i ddim am fod yn rhan o’r hyn sy’n digwydd yn y fferm. Dydy’r peth ddim yn iawn – llewpart ac eirth a geifr a defaid i gyd yn mwynhau cwmni ei gilydd.  Roedd Nain wastad yn dweud bod yna drefn naturiol yn yr hen fyd yma – a dydy hyn ddim yn naturiol!  

Siôn:
Dw i’n gwybod.  Ond dyma’r drefn newydd mae Duw am ei weld yn y byd.  Mae’r waliau rhwng pawb wedi dod i lawr, a’r cyfan oherwydd Iesu.  Does dim gwahaniaeth rhwng gwartheg a defaid a llewpart a nadroedd.......... 

Hufen:
Nadroedd?!  Rydych chi’n cadw cwmni nadroedd?  


Siôn:

ychydig yn betrusgar  Ydyn... ond rydyn ni’n reit ofalus, rhag ofn i ni sathru 



arnyn nhw, a rhag ofn bod ychydig bach o’r hen greadigaeth yno o hyd!  



Beth bynnag, mae’r llewpart yn mynd i ofyn i un o’r ffrindiau, y Tsita  ddod 



draw heno, ac mae’n mynd i roi reids cyflym o amgylch y buarth!  Wyt ti am 



ddod?  

Hufen:
O, gad i mi feddwl am funud. (gwneud ystym meddwl yn ofalus) Na! 

Siôn:
Ac yna rydyn ni’n mynd i gael barbeciw llysieuol.  A wedyn fe fydd yna noson lawen.  Mae rhai o’r anifeiliaid wedi ffurfio rhyw fath o gôr hefo Bryn y Broga yn arwain. 

Hufen:
Alla i ddim credu hyn! 


Siôn:
Ie, wel.  Rhaid i mi gyfaddef fod y lleisio ychydig yn wan, a does dim cydsymyd ar hyn o bryd, ond maen nhw’n gweithio ar berfformiad o “Popeth hardd sydd yn y byd” ar y funud.

Hufen:
Siôn, mae’r anifeiliaid gwyllt yma yn eich twyllo chi i ymddiried ynddyn nhw, ac yna, bang, chi fydd ar y barbeciw.  “Rhywun yn ffansio kebab oen? “

Twcan yn ymddangos

Twcan:
Helo!  Allwch chi fy helpu, os gwelwch yn dda? 

Hufen:
Dydw i ddim yn meddwl.  Mae’r paent wedi sychu arnat ti yn barod

Twcan:
Ha-ha!  Doniol iawn.  Dw i’n edrych am fferm lle mae’r anifeiliaid yn byw bywyd gwahanol iawn, ac yn mwynhau cwmni ei gilydd.    

Siôn:

O! Ie. Rwyt ti yn y lle iawn.  Fe wna i ddangos y ffordd.                                             

Hufen:
Gwranda, mêt.  Ydy aderyn bach diniwed fel ti am gymysgu gydag anifeiliaid dodgy fel y llewpart, ac eirth a nadroedd?   

Siôn:

Hufen!  Mae’r nadroedd wedi newid. Fe ddywedais i wrthyt ti!

Twcan:
Wel, efallai fy mod i’n edrych yn ddiniwed, ond dydw i ddim yn berffaith.  Ac mae’n debyg eich bod chi’n gallu cyfarfod rhywun ar y fferm sy’n gallu eich helpu i newid er gwell.

Hufen:
Iesu ti’n meddwl.  Hy. Beth ydy’r Iesu yma?  Rhywun sy’n gallu gwneud gwyrthiau?  Dw i’n mynd!

Exit Hufen

Siôn:
Rydw i’n hoffi lliw dy big.  Beth ydy enw’r lliw?  Tangerïn tywyll neu oren golau?  Rydw i wedi bod yn meddwl am gael makeover.  Mae du a gwyn yn hen ffasiwn erbyn hyn. Beth wyt i’n ei feddwl o flamingo pink......

Exit Siôn and Twcan gyda’i gilydd.

